
შპს „მბს-999“-ს
მის: ქ. ბათუმი, პ. ლორიას ქ. №3, ბინა 13

ელ.ფოსტა: MBS111176@gmail.com 

სსიპ გარემოს ეროვნულმა სააგენტომ განიხილა თქვენი №11152 განცხადება, რომელიც ეხება ქ. 
ბათუმში, ახალსოფლის დასახლებაში არსებული სასარგებლო წიაღისეულის გადამამუშავებელი 
საწარმოს ექსპლუატაციას.

წარმოდგენილი ინფორმაციის შესწავლით დგინდება, რომ აღნიშნული სასარგებლო წიაღისეულის 
(ქვა-ღორღი) გადამამუშავებელი საწარმო წარმოადგენდა შპს „ზიმო 7“-ის საკუთრებას და 
ფუნქციონირებს 1990 წლიდან. 2022 წელს, ნასყიდობის ხელშეკრულების საფუძველზე, მოხდა 
საწარმოს გასხვისება შპს „მბს-999“-ზე. საწარმოში არსებული დანადგარ-მექანიზმები და მათი 
განთავსების ადგილმდებარეობა დარჩა უცვლელი.

გაცნობებთ, რომ „გარემოსდაცვითი შეფასების კოდექსის“ 48-ე მუხლის მე-2 ნაწილის თანახმად, 
2018 წლის 1 იანვრამდე დაწყებული, ამ კოდექსის I და II დანართებით გათვალისწინებული 
საქმიანობები, რომლებიც არ მოიცავს „გარემოზე ზემოქმედების ნებართვის შესახებ“ საქართველოს 
კანონით გათვალისწინებულ ეკოლოგიური ექსპერტიზისადმი დაქვემდებარებულ საქმიანობებს, 
არ საჭიროებს გარემოსდაცვით გადაწყვეტილებას. აღნიშნულ საქმიანობებზე ვრცელდება 
გარემოსდაცვითი ტექნიკური რეგლამენტებით დადგენილი მოთხოვნები.

ზემოაღნიშნულიდან გამომდინარე, წარმოდგენილი საქმიანობა არ საჭიროებს სკრინინგის 
გადაწყვეტილების მიღებას.

თეიმურაზ მთივლიშვილი

სააგენტოს უფროსის დროებით ფუნქციების შემსრულებელი

სსიპ გარემოს ეროვნული სააგენტო

